
GODKJNNING AV MØTEBOK FRÅ MØTE 09.05.2006

Saksnr :
Utval:
Møtedato.

0061/06
Planutval
21.06.2006

Rådmannen si tilråding:

Møteboka frå møte i planutvalet 09.05.2006 vert godkjent slik ho ligg føre.  
Saksdok :

Møtebok frå møte i planutvalet 09.05.2006.  
Bakgrunn:

Møteboka frå møte i planutvalet 09.05.2006 er lagt ut på Austevoll kommune si heimeside, www.austevoll.kommune.no   
  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
05/00244



GNR. 35 BNR.10 OG 11, TROLAND. FRAMLEGG TIL REGULERINGSPLAN FOR 

BUSTADOMRÅDE.  GODKJENNING AV PLAN

Saksnr :
Utval:
Møtedato.

0078/05
Planutval
14.06.2005

0085/05
Planutval
28.06.2005

0062/06
Planutval
21.06.2006

Rådmannen si tilråding:

Austevol kommunestyre godkjenner i medhald av plan og bygningslova § 27-2, reguleringsplan for gnr. 35, bnr 10 og 11 på Troland. Plankartet og føresegnene er datert 09.06.2006.  
Saksdok :

1. Brev dt 09.06.2006 og 24.03.06 frå J Tufteland AS med revidert plan.

2. Justerte føresegner til planen dt 09.06.2006.

3. Revidert plankart dt 09.06.2006.

4. Fråsegn frå Statens vegvesen den 03.11.2005.

5. Fråsegn frå Fylkesmannen ved landbruksavdelinga den 09.11.2005.

6. Brev frå Hordaland fylkeskommune den 19.12.2005.

7. Brev frå Fiskeridirektoratet den 17.11.2005.  
Bakgrunn:

Søkjar arkitekt Terje Lamo fremja forslag til reguleringsplan for Troland, gnr 35, bnr 10 og 11. Denne vart godkjend 26.06.2005 lagt til offentleg ettersyn og   sendt på høyring. Det er berre  kome inn merknader frå offentlege høyringsinstansar.

Vurdering:

Statens vegvesen seier i sine merknader at dei har notert at deira merknader til planforslaget er teke omsyn til vedkomande avkøyrsle frå det nye planområdet. Avkøyrsle og del av fylkesvegen er såleis ein del av planområdet, inkludert areala som går med til frisiktsoner på båe sider. 

Krav om særskild rekkjefølgje for gjennomføring av tiltak i planen skal også vere med i føresegnene. Det skal vere eit eige punkt om dette i føresegnene. Dette er no teke med i §2.5.

Hordaland fylkeskommune ber om at kommunen ved revisjon av kommuneplanen nøye vurderer korleis ein vil disponere areala i det kringliggjande området på Troland. Dei meiner det ikkje er heldig   å leggja opp til ein samanblanding av bustadområde og LNF-område der ein tillet spreidd bustadbygging. Dei ber om at desse merknadene vert teke med vidare i prosessen.

Elles har ikkje fylkeskommunen kjennskap til automatisk freda kulturminne eller andre verneverdige kulturminne i det aktuelle planområdet. Under opparbeiding av feltet skal tiltakshavarane søkja å unngå inngrep eller skade på eventuelle kulturlandskapstrekk som steingarder, eldre vegar, bakkemurer, tufter og anna. 

Fylkesmannen ved landbruksavdelinga seier i si fråsegn at det ville vera føremålstenleg å handsame det framlagde bustadfeltet i Torangsvåg i samband med rulleringa av kommuneplanen. Landbruksdirektøren er generelt kritisk til omdisponering av LNF – områder utanom kommuneplanprosessen. Dei meiner det er uheldig å handsame denne reguleringsplanen like i forkant av kommuneplanrulleringa. Dei vil sterkt rå ifrå vidare handsaming av planen før området er avklart i kommuneplanen.

Fiskeridirektoratet har ingen merknader til planforslaget. Den berører ikkje noko sjøareal.

På tross av innstillinga til Fylkesmannen og fylkeskommunen om utsetjing av planhandsaminga, vil rådmannen  etter denne prosessen rå planutval og kommunestyret til å godkjenna reguleringsplanen.

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
05/00691



HILLESVIKA, STOREKALSØY, JUSTERT FORSLAG TIL REGULERINGSPLAN

FOR NAUST, KAIANLEGG MED MOLO OG ILANDFØRINGSKAI.  GODKJENNING AV PLAN.

Saksnr :
Utval:
Møtedato.

0059/05
Planutval
02.06.2005

0149/05
Planutval
29.11.2005

0063/06
Planutval
21.06.2006

Rådmannen si tilråding:

Austevoll kommunestyre godkjenner i medhald av plan- og bygningslova § 27-2, reguleringsplan for Hillesvik på Storekalsøy. Plankartet er datert 07.06.2006 og føresegnene 9.juni 2006.  
Saksdok 
1. Revidert plankart dt. 07.06.2006.

2. Reviderte reguleringsføresegner dt. 09.06.2006.

3. Brev dt 24.08.05 frå Statens vegvesen.

4. Brev dt. 30.08.2005 frå Kystverket Vest.

5. Brev dt. 13.07.2005 frå Fiskeridirektoratet region vest.

6. Brev dt. 21.11.2005 frå Hordaland fylkeskomune, avd kommunesamarbeid.   
Bakgrunn:

Planutvalet hadde saka til førehaving i møtet 29.11.2005 og vedtok å senda planforslaget attende til søkjar slik at det kunne rettast opp i tråd med krav frå fleire eksterne etater. Desse var fylkeskommunen, Statens vegvesen, Kystverket og Fiskeridirektoratet. Fråsegnene frå desse er førelagt planutvalet tidlegare, men vert teke med  her for ordens skuld. 

Når det gjeld bygningar skal desse vera naust og ikkje andre føremål. Dette vart bestemt i planutvalet den 29.11.2005. Saka blei så sendt tilbake til planleggjar med melding om vedtaket i planutvalet.  
Vurdering:

Det kom nyleg melding frå søkjar Asplan Viak AS om at dei ønskte at saka vert handsama på nytt, etter at plankart og føresegner no er endra. Justert plan er også oversendt Kystverket og Fiskeridirektoratet der vi bed om tilbakemelding innan kort tid slik at planen eventuelt kan rettast opp ytterlegare før vedtak vert fatta i kommunestyret.

Rådmannen kan rå til at planen vert godkjent slik den ligg føre.  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
04/00627



FRAMLEGG TIL REGULERINGSPLAN FOR DEL AV

GNR. 33, BNR. 2, ØKLAND

Saksnr :
Utval:
Møtedato.

0078/04
Planutval
24.08.2004

0064/06
Planutval
21.06.2006

Rådmannen si tilråding:

Det faste utvalet for plansaker har vurdert framlegg til reguleringsplan for fritidsbustader på gnr. 33, bnr 2 Økland, og godkjenner i medhald av pbl § 27-1.2, at forslaget vert lagt  til   offentleg ettersyn og sendt på høyring. Fritidsbustader skal berre kunne oppførast i ein høgde med mønehøgd inntil 7 meter.

Saksdok :

1. Brev frå Planconsult den 08.04.2006 med forslag til reguleringsplan.

2. Reguleringsføresegner dt. 25. mars 2006.  
3. Brev dt 09.01.2006 med kartvedlegg frå Statens vegvesen  vedkomande avkøyrsler. 

4. Kopi av brev frå Astrid K Økland den 25.04.2005 

5. Kopi av avisannonse i Marsteinen 7. april 2005, varsel om oppstart planarbeid. 

6. Situasjonskart over området Barmen.

7. Plankart stempla 10.04.2006 vert lagt fram på møtet.

Bakgrunn:

Planutvalet hadde sak om oppstartsløyve til førehaving i møtet den 24.08.2004   og godkjente søknaden frå Toril Økland der utmarksområde på gnr 33/2 er tenkt utvikla til område for fritidsbustader. 

Vurdering:

Kommuneplanen viser området som område for fritidsbustader og med plankrav.   Området som her er føreslege til fritidsbustader viser ei utbygging med 12 hytter i god avstand til sjøkanten, der dei næraste har ei byggjegrense på om lag 25 meter til sjøen. Det er ikkje vist naust i planforslaget men båtplassar.

Det er her også viktig å samordne avkøyrslene med naboeigedomar då Vegkontoret ikkje vil godkjenna mange avkøyrsler til fylkesvegen. Etter det Vegkontoret så langt skriv kan dei godta 2 avkøyrsler  der ein eksisterande vert teke bort, kfr vedlagde brev av 09.01.2006 med kart. 

Eigar av naboeigedomen gnr 33/8 Astrid Kleppe Økland seier i sitt brev 25.04.2005, at det er viktig at vva-anlegga vert koordinerte og at disponeringa av sjøareala vert sett i samanheng med tenkt disponering på andre eigedomar. Samordning av avkøyrslene er også viktig og vegkontoret vil svare på dette når saka vert sendt på høyring. Elles viser ein til vedlagde kopi av brevet frå Økland. 

I nabofeltet lenger vest på Barmen hos John Strømdal vart det godkjend ein ny reguleringsplan i 2005. Der  kan hytter berre oppførast i 1 etasje eventuelt med loft, og ein mønehøgd på inntil 7 meter. Skal ein ta dei same omsyn til landskapet  er det rimeleg at dei same grensene gjeld for dette området slik at 2 høgder som her er føreslege for hytter bør reduserast til ein høgde.

Det bør også setjast av meir plass til parkering, anten på eiga grunn eller på fellesareal.

Rådmannen anbefaler søkjar å sende inn søknad om avløp frå utbyggingsområdet, ein avløpsplan, snarast mogleg.

Rådmannen rår til at framlegget vert sendt på høyring og lagt til offentleg ettersyn og at søkjar etter den runden justerer planen i tråd med vedtak i planutvalet og denne førehavinga.

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
05/01313



GNR.56 BNR.69 M FL. DRØNEN. FRAMLEGG TIL  REGULERINGSPLAN

RORBUER/KAI/BRYGGJER, FRILUFTSOMRÅDE M M.  

Saksnr :
Utval:
Møtedato.

0123/05
Planutval
27.10.2005

0065/06
Planutval
21.06.2006

Rådmannen si tilråding:

Det faste utvalet for plansaker har vurdert framlegg til reguleringsplan for gnr. 56, bnr 2, 5, 69, m fleire, for garden Drønen. Planutvalet godkjenner i medhald av pbl § 27-1.2 at framlegget lagt ut til offentleg ettersyn og sendt på høyring, på vilkår av at  forslaget om rorbuer vert teke ut or planen. Føresegner og plankart må rettast før utlegging til offentleg ettersyn.   
Saksdok :

1. Brev dt. 22.04.2006 frå ing. Rune Herdlevær

2. Forslag til reguleringsplan, planskildring dt 20.04.2006.

3. Forslag til reguleringsføresegner dt. 20.04.2006.

4. Forslag til plankart dt. 20.04.2006.

5. Fråsegn frå Statens vegvesen den 11.01.2006 til oppstartsmeldinga.

6. Situasjonskart, kopi frå kommuneplanen.  
Bakgrunn:

Planutvalet handsama søknad om oppstart planarbeid i sak nr 123/05 den 27.10.2005. Utvalet godkjende søknaden og forslag til reguleringsplan er no utarbeidd.  
Vurdering:

Planområdet ligg innerst i Drønspollen. Kommunerplanen har sett av området til bustadbygging, noko grunneigarane ikkje er interesserte i ettersom dei no har fått løyve til å regulere for fritidsbustader. Det er også i kommuneplanen vist naust i sjøkanten. Det er krav om reguleringsplan. 

Forslaget inneheld områder for fritidsbustader, naust, rorbuer, bryggjer, friluftsområde med meir. Det er forslag om 4-5 fritidsbustader på plan  området, der hyttene vert lagt i skråninga ovenfor sjøen. Det finst i dag to hytter i området. Det er vist ei lang samanhengjande naustrekkje som med fordel kan brytast opp i mindre rekkjer.  Det går fram av plankartet, føresegnene og planskildringa at dei ønskjer å kunne bygja rorbuer/fritidsbustader i sjøkanten. 

Slik andre reguleringssaker har utvikla seg i forhold til kva Fylkesmannen vil godta og kva kommuneplanen seier, kan ikkje rådmannen rå til ei slik løysing. Forslaget om bygging av rorbuene bør difor takast ut or planforslaget. 

Rådmannen kan etter at den justeringa er gjort, rå til at saka vert snedt på høyring og lagt til offentleg ettersyn.

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/00305



PLASS FOR BOSSCONTAINER , VIK BUSTADFELT

MINDRE VESENTLEG REGULERINGSENDRING

Saksnr :
Utval:
Møtedato.

0066/06
Planutval
21.06.2006

Rådmannen si tilråding:

Det faste utvalet for plansaker godkjenner i medhald av pbl § 28-1.2, ein mindre vesentleg reguleringsendring i planen for byggjefeltet i Vik. Endringa gjeld etablering av ein 30 m2 stor plass for boscontainere   ved innkøyringa til bustadfeltet.

Saksdok :

1. Brev dt. 15.03.2006 til naboar i feltet i Vik.  
2. Oversikt over naboar i feltet.

3. Kart med vist plassering av plass for boscontainere.

4. Utsnitt frå reguleringsplanen.

Bakgrunn:

Eigarane av murarforretninga i Vik har retta ei forespurnad til kommunen ved rådmannen om løyve til å etablere ein plass for boscontainare like ovanfor innkøyringa til bustadfeltet i Vik.  
Vurdering:

Rådmannen hadde ingen prinsipielle merknader til søknaden og sendte spørsmålet vidare til grannar og grunneigare i nabolaget i Vik. Det er ikkje kome inn merknader til forslaget og rådmannen kan rå til at det vert gjort ei mindre vesentleg reguleringsendring i planen for byggjefeltet i Vik. 

Reguleringsføremålet i dag er spesialområde friluftsområde og dei 30 m2 som vert opstillingsplass  vert endra til spesialområde privat veg/avkøyrsle med plass for boscontainere.   Det skal ikkje setjast opp noko byggverk på staden. 

Rådmannen rår planutvalet til å godkjenna søknaden.
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/00370



NY VEG AUSTEVOLLSHELLA - TORANGSVÅG - UTARBEIDING AV FORSLAG TIL REGULERINGSPLAN

Saksnr :
Utval:
Møtedato.

0067/06
Planutval
21.06.2006

Rådmannen si tilråding:

Det faste utvalet for plansaker godkjener i medhald av plan og bygningslova § 27-1.1, at det vert starta planarbeid for utarbeiding av forslag til ny utvida veg mellom   Austevoll og Torangsvåg. 

Austevoll kommune varslar naboar og grunneigare og sørgjer for kunngjering.

Saksdok :

1. Notat frå møte mellom vegkontoret og Austevoll kommune den 17.03.2006.  
2. Kart over området Austevoll – Torangsvåg.

Bakgrunn:

Austevoll kommune ønskjer å føre vidare den gode vegstandarden som den nye bruvegen til Hundvåkøy fører med seg. Eit første tiltak er 350 meter ny veg frå Austevoll og over til den kommunale vegen til Tråvika ved Torangsvåg. Dette arbeidet er i gang.

Det vert no sett i gang reguleringsplanarbeid for strekningen Austevoll – Torangsvåg bru for å finne  ny trace for ei betre veg over til andre sida av brua over Torangsvåg. Planarbeidet må ta med ny bru og føre vegen eit stykke over på nordsida av vågen. Kor langt, må ein vurdere i planprosessen. Rådmannen har  allereie teikna kontrakt med planleggjar.  
Vurdering:

Den aktuelle vegen for utviding er i dag kommunal men tanken er at den etter utbetring får fylkeskommunal status. Rådmannen rår til at planarbeidet vert formelt starta og kunngjort.  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/00633



ENDRING AV REGULERINGSPLAN FOR BJÅNES, GNR. 44, BNR. 95 M/FLEIRE

MINDRE VESENTLEG REGULERINGSENDRING.

Saksnr :
Utval:
Møtedato.

0068/06
Planutval
21.06.2006

Rådmannen si tilråding:

Det faste utvalet for plansaker har vurdert førespurnaden frå Bjånestangen Eiendom AS   om løyve til å kunne foreta ei  reguleringsendring i område 2 på Bjånestangen innafor reguleringsområdet Bjånes gnr 43 og 44. 

Planutvalet godkjenner i medhald av pbl § 28-1.2 som mindre vesentleg reguleringsendring, etablering av ein ny tomt  nr 16 samt visse justeringer i grenser mellom tomtene 13 og 14 der tomt nr 14 vert flytta til område mellom tomtene 12 og 13.

Saksdok :

1. Bjånestangen Eiendom har sendt inn kart over området og i e-post søkt om   å få endra reguleringsplanen for Bjånes gnr 43 og 44. 

2. Utsnitt frå reguleringskartet frå 2002.

3. Kopi av reguleringsføresegnene.

Bakgrunn:

Reguleringsplanen for området vart godkjend i mai 2002 der planområdet er delt inn i mange mindre områder med ulik utnyttingsgrad. Dette er ein plan for hytter, naust og sjøhus.  
Vurdering:

Det aktuelle området denne saka gjeld er område 2, sett av til fritidsbustader. Utnyttingsgraden TU er   satt til 20%. Tomt nr 14 var tidlegare plassert mellom tomtene 13 og 15 men på grunn av dei topografiske forholda er det ønskjeleg å flytte den til eit betre område mellom nr 12 og 13. Rådmannen rår til at det vart gjort. Inngrepet i terrenget vert mindre med den nye løysinga. 

Det er også søkt om ein ny tomt ,tomt nr 16, vist om lag midt på vedlagde kart. Utnyttingsgraden vert med  tomt nr 16 auka ¾ posent, noko som er av mindre tyding. Det er i dag Bjånestangen som eig området kring dei aktuelle endringane. 

Rådmannen kan rå til at søknaden vert godkjend.

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/00421



SØKNAD OM LØYVE TIL OPPFØRING AV BRYGGJE.

GNR 43, BNR 575. EIDSBØEN.

Saksnr :
Utval:
Møtedato.

0069/06
Planutval
21.06.2006

Rådmannen si tilråding:

Det faste utvalet for plansaker har vurdert søknaden frå Irene Waage og Stig Skaar om løyve til oppføring av bryggje   på gnr. 43/  bruk tilhøyrande Austevoll kommune, og gjer løyve til oppføring av ein mindre bryggje på inntil 15 m2. Planutvalet forutset at ein når semje med omsyn til sal av grunn til føremålet.

Saksdok :

1. Brev dt 06.04.2006 frå Irene Waage og Stig Skaar.

2. Kart over området kring gnr 43, bnr 575 Eidsbøen.

3. Kopi med utsnitt frå reguleringsplanen for området.

4. Kopi av reguleringsføresegnene for området.  
Bakgrunn:

Søkjarane har sendt brev til kommunen der dei ønskjer å kjøpa ein teig i tilknytning til eigen eigedom på Eidsbøen, som ligg på austsida og vender mot sjøen. Dei ønskjer å få byggja ei bryggje  slik at småbåten deira kan liggja der, i alle fall om sommaren. Interesseområdet ligg innafor reguleringsplanen til Eidsbøen.  
Vurdering:

Søkjar har drøfta saka med administrasjonen og ordførar. Den aktuelle teigen det er tale om ligg innafor friområde  , som er eige føremål i reguleringsplanen, jfr § 18 i føresegnene. Det er der i friområdet høve til å drive med leik, sport og opparbeide området til park, men det er for bratt til at det kan verta nyttig som parkområde. Sportsaktiviteter i tilknyting til sjø kan forsvarast og eit anlegg med bryggje for småbåtar og vannskisport og anna, kan etter administrasjonen si meining plasserast innafor føremålet.

Søkjar leverer byggjesøknad på vanleg måte.

SAKSFRAMLEGG.

Sakshandsamar: 
Aud Margunn Vinnes
Arkiv: EIG gb 6/0087 

Arkivsaksnr.:
06/00363



GNR 6 BNR 87, VEIVÅG SØKNAD OM KONSESJON PÅ ERVERV AV FAST EIENDOM – NY HANDSAMING.

Saksnr :
Utval:
Møtedato.

0212/06
Planutval
04.05.2006

0070/06
Planutval
21.06.2006

Rådmannen si tilråding:

Planutvalet har vurdert konsesjonssøknaden og den nye kjøpekontrakten og gjev konsesjon til Ola Olsen for kjøp av Gnr. 6, bnr. 87 som omsøkt.

Vedtaket er gjort med heimel i konsesjonslova §§ 1 og 2 og rundskriv M-2003.

Saksdok :

Søknad om konsesjon, dat. 29.03.06

Kjøpekontrakt, dat. 09.03.05

Kartkopi/Målebrev  
Ny kjøpekontrakt, dat. 26.05.2006.

Bakgrunn:

Søknaden gjeld konsesjon for kjøp av gnr. 6, bnr. 87, Veivåg.

Størrelsen på parsellen er 6840 m2 og kan i sin heilhet reknast for innmarksbeite.

Parsellen er godkjent frådelt etter fullmakt frå   rådmannen til formål uendra bruk.

Området ligg i LNF-område i kommuneplanen utan bestemmelser om bygging.  Det er opplyst i søknaden at parsellen skal nyttast til beite for sau, slik som den er i dag.

Prisen er sett til kr. 480.000,-.

Vurdering:

Rådmannen har vurdert saka etter konsesjonsloven § 1 nr 4 og rundskriv M-5/2003 og etter kapitaliseringsrentefoten i rundskriv M-22/97 frå landbruksdepartementet.

Konsesjonsloven har til føremål å regulere og kontrollere omsetjinga av fast eigedom for å oppnå eit effektivt vern om produksjonsareala til landbruket og slike eigar- og brukstil​høve som er mest gagnlege for samfunnet, for mellom anna å tilgodesjå ei samfunnsmessig forsvarleg prisutvikling når det gjeld fast eigedom.

For landbrukseigedomar som framleis skal nyttast til landbruk, må samfunnsmessig forsvarleg pris mellom anna verte forstått ein pris som medverker til å realisere måla for landbrukspoli​tikken. Skal måla verte nådd er det mellom anna naudsynt at prisnivået på landbrukseigedomar ikkje ligg høgare enn det som er forsvarleg ut i frå den avkastning eigedomen kan gje eller dei verdiane som ligg i eigedomen.

Området der eigedomen ligg er i kommuneplanen utlagt til LNF-område utan bestemmelser om bygging og parsellen er godkjent frådelt til same formål.

Rådmannen reagerer på den høge prisen som er sett på kjøpet og er redd for at ein så høg pris vil danna mønster for seinare avgjerder for liknande eigedomar i kommunen. 

Rådmannen meiner og at ei så høg prisutvikling i kommunen ikkje er forsvarleg reint samfunnsmessig og gjev ikkje konsesjon til erverv av gnr. 6, bnr. 87.

Saka vart handsama etter delegasjon den 04.05.06 der rådmannen nekta konsesjon med grunngjeving om at prisen var for høg.  Rådmannen meiner at ein slik høg pris vil danna mønster for seinare avgjerder for liknande eigedomar i kommunen. 

Det er no komen inn ny kjøpekontrakt der prisen er redusert til 120.000,- som er ein reduksjon på kr 360.000,-.

Rådmannen vel derfor å ta saka opp til handsaming i planutvalet.

Eigedomen ligg i sin heilhet i LNF-område inkludert strandlina.

Rådmannen meiner at den ”nye” prisen kan aksepterast for denne parsellen og godkjenner kjøpekontrakten som er dat. 26.05.06. 

SAKSFRAMLEGG.

Sakshandsamar: 
Aud Margunn Vinnes
Arkiv: EIG gb 25/0010 

Arkivsaksnr.:
06/00191



GNR.25 BNR.10, KALVE SØKNAD OM KONSESJON VED ERVERV AV FAST EIGEDOM – 3. GONGS HANDSAMING

Saksnr :
Utval:
Møtedato.

0040/06
Planutval
05.04.2006

0050/06
Planutval
09.05.2006

0071/06
Planutval
21.06.2006

Rådmannen si tilråding:

Planuvalet har vurdert konsesjonssøknaden på nytt med innkomne opplysningar, og gjev etter ei samla vurdering konsesjon til Svein Isager for erverv av gnr. 25, bnr. 10 på Kalve som omsøkt.

Konsesjon vert gjeve på vilkår av at kjøpar flyttar til bruket og buset seg der innan 1 år.

Vedtaket er gjort med heimel i konsesjonslova §§ 1, 2 og 8 og rundskriv M-5/2003.  
Saksdok :

Søknad om konsesjon, dat. 13.02.2006

Kjøpekontrakt, dat. 13.02.06

Fråskriving av forkjøpsrett

Fullmakt, dat. 13.02.06

Skriv frå Holger Bjørklund vedk. sal av eigedomen, dat. 30.01.06 og 16.03.06.  
Nytt skriv:

Skriv frå søkjar med tilleggsopplysningar, dat. 19.04.2006.

Nye dokument til saka:

2 brev frå advokatfirmaet Kyrre ANS, dat. 24.05.06 og 02.02.06.

Bakgrunn:

Søknaden gjeld konsesjon for kjøp og overtaking av gnr. 25, bnr. 10 på Kalve, Storekalsøy. Eigedomen er ein landbrukseigedom og har eit samla areal på ca. 340 da. 

Bygningsmassen består av eit våningshus, ein løebygning og 2 mindre uthus.

Våningshuset som er frå ca. 1900 talet er prega av at det har stått tomt i mange år, det er heller ikkje tilkopla avløpsanlegg og huset treng ein snarleg  rehabilitering.

Løebygningen og uthusa er og i dårleg stand.

Arealet er fordelt slik:  Innmarka der husa står er på ca. 9 da og består av overflatedyrka /innmarksbeite pluss ein teig med overflatedyrka/innmarksbeite på ca 7 da.  Utmarksareala er fordelt på fleire teigar og har storleik på om lag 324 da inkl. holmar. Utmarksteigane mot vest består stort sett av lyngheiar, knauser og noko myr, ein del er tilplanta med buskfuru.  Ein del av den nordste parsellen kjem inn i ”vindmølleparken” som er under planlegging. 

Innmarka rundt husa har vore beita av sauer i området og ser bra ut.  

I kommuneplanen er mesteparten av arealet fastlagt til LNF-område utan bestemmelser om bygging, med unntak av parsellen der våningshuset står, som er utlagt til LNF-område med bestemmelser om spreidd bustadbygging.

Ein parsell på ca. 8 da er jfr. Kommuneplanen utlagt til område for spreidd hyttebygging og eit areal på ca. 27 da er utlagt til byggeområde for bustader med krav om reguleringsplan.

  
Vurdering:

Rådmannen har vurdert saka etter konsesjonsloven §§ 2 og 8, jfr føremålet i konsesjonslova § 1, og rundskriv M-5/2003.

Konsesjonsloven § 1 har som føremål å regulere og kontrollere omsetjinga av fast eigedom for å oppnå eit effektivt vern om produksjonsareala i landbruket og slike eigar- og brukstilhøve som er mest gagnlege for samfunnet, mellom anna for å tilgodesjå landbruksnæringa, ei samfunnsmessig forsvarleg prisutvikling når det gjeld fast eigedom, og omsynet til busetjinga.

Etter konsesjonslova § 8 skal det ved avgjerda særskilt takast omsyn til føremålet med jordlova, og til om søkjaren kan sjåast på som skikka til å drive eigedomen og om han vil busetje seg fast på eigedomen for sjølv å drive denne.

Føremålet med jordloven er å leggje høva slik til rette at jordviddene i landet med skog og fjell og alt som høyrer til (arealressursane), kan verte brukt på den måten som er mest gagnleg for samfunnet og dei som har yrket sitt i landbruket. Arealressursane bør disponerast på ein slik måte som gir ein tenleg, variert bruksstruktur ut frå samfunnsutviklinga i området og med hovudvekt på omsynet til busetjing, arbeid og driftsmessig gode løysingar.

Den omsøkte eigedomen er ein landbrukseigedom som ikkje har vore i drift eller har vore bebudd på mange år og er prega av dette, sjølv om innmarka har vore beita av villsau i området.

Husa på bruket er av ein slik forfatning at dei treng snarleg rehabilitering.  Kjøparane er innstilte på å setja igong dette arbeidet så snart konsesjonen går i orden. Dei har og i skriv til kommunen opplyst at dei har tenkt å nytta huset til bustad når dette vert sett i stand og vert bebueleg. 

Bruket har begrensa jordbrukskvaliteter, men kan nyttast som beite for villsau.

Det er komen inn ein muntleg forespørsel og brev frå nabo som er interessert i å kjøpa eigedomen.

./. Viser til vedlagte skriv.

Rådmannen har vurdert søknaden og ser positivt på at kjøpar er villig til setja hus og bygningar i stand og ellers vedlikehalde eigedomen.

Rådmannen vil likevel ikkje gje konsesjon utan atterhald om at kjøpar buset seg på eigedomen når husa er sett i stand, då meiner rådmannen at kjøpar innan ein 3 års periode flytter til eigedomen og buset seg der. 

Prisen er sett til kr. 1.300.000, og rådmannen har ikkje merknader til denne.

Saka var til handsaming i planutvalet i møte 05.04.2006 der utvalet gjorde vedtak om å utsetje saka, for å hente inn fleire deltaljerte opplysningar frå søkjar.

Søkjar har i skriv dat. 19.04.06 til Austevoll kommune bekrefta at han har som formål å busetje seg på gården når bygningane er sett i stand.  Dette arbeidet han han tenkt å gå i gang med umiddelbart.

Vidare opplyser han at han har tilstrekkeleg med økonomi og nevenyttige evner til å setja i stand og drive gården på ein skikka måte.

Utfrå oppgjevne opplysningar vurderer rådmannen søkjar som skikka til å overta og ivareta bruket.

Etter rådmannen sin vurdering er det ikkje kome fram nye opplysningar i saka som vil endra på tilrådinga som vart lagt fram for Planutvalet i møte den 05.04.06 og rådmannen held fast på denne.

Denne saka har vore handsama i planutvalet 05.04.06 og 09.05.06.

Det vart sendt ut vedtak til partane utan pkt. 2 etter handsaming den 09.05.06  i planutvalet. 

Der det står fylgjande: 

” I løpet av 5 års perioden kan ikkje kjøpar selja av eigedomen etter § 20 i konsesjonslova”.

Grunnen til dette var at administrasjonen i samråd med ordførar kom til at bruk av § 20 i konsesjonslova var feil bruk av denne § i denne saka.  I etterkant er det komen inn muntlege klager på at adminstrasjonen ikkje sendte ut det opprinnelege vedtaket  som vart fatta av planutvalet samrøystes.

Adminstrasjonen har hatt møte med ordførar der beslutningen vart at Vedtaket skulle sendast ut på nytt i tråd med handsaming i planutvalet den 09.05.06.

I etterkant har kommunen motteke 2 skriv frå kjøpar Svein Isager sin advokat der han viser til at tilleggsvilkåret i det ”nye” vedtaket om at sal av eigedomen ikkje kan finna stad innan  5 år, ikkje er eit gyldig vedtak.

./. Viser ellers til skrivet i sin heilhet vedlagt.

Når det gjelder bruk av § 20 i denne saka er dette etter rådmannen sin oppfatning ein feiltolking av lova då denne § lyder: ”Er et erverv av en fast eiendom betinget av konsesjon etter denne loven, må det inntil forholdet er bragt i orden ikke foretas hugst eller noe som forringer eiendommens verdi”.

Etter rådmannen sin meining har planutvalet feiltolka eller brukt feil § og rådmannen rår derfor planutvalet til å halda på vedtaket som vart gjort i møte 09.05.06, utan pkt. 2.
SAKSFRAMLEGG.

Sakshandsamar: 
Aud Margunn Vinnes
Arkiv: EIG gb 48/0007 

Arkivsaksnr.:
06/00569



GNR 48 BNR. 07, BRATTEN, SØKNAD OM KONSESJON FOR KJØP AV EIGEDOM

Saksnr :
Utval:
Møtedato.

0072/06
Planutval
21.06.2006

Rådmannen si tilråding:

Planutvalet har vurdert konsesjonssøknaden og saksutgreiinga frå rådmannen og kan etter ei samla vurdering gje konsesjon til Frode Haukanes for kjøp av gnr. 48, bnr. 7 som omsøkt i søknad, dat. 15.05.06.

Vedtaket er gjort med heimel i konsesjonslova §§1,2 og 8 og rundskriv M-5/2003.  
Saksdok :

Søknad om konsesjon, dat. 15.05.06

Kjøpekontrakt, dat. 12.05.06

Kartutsnitt over eigedomen  
Bakgrunn:

Søknaden gjeld konsesjon for kjøp av eigedomen Gnr. 48, bnr. 7. Bruket ligg i Bratta på austsida av Huftarøy.

Størrelsen på eigedomen er totalt på ca 122 da.  Av dette er ca 50 da furuskog resten anna utmarksareal tilvakse med busk og kratt.

Skogteigane er fordelt på tre teigar der to av desse ligg svært bratt og ulendt til.

Innmarka er på ca 11 da og er stort sett grodd att med busk og kratt og prega av den ikkje har vore i drift på mange år.  Ca 1 til 2 da kan framleis reknast som dyrka areal, men dette er og prega av attgroing.

Skogen er fordelt på fleire teigar og to av teigane ligg svært ulendt til og kan ikkje reknast for økonomisk drivverdige.

Bruket er bebygd med eit eldre våningshus, og som innvendig er rehabilitert dei seinare åra.  

Det er ikkje driftsbygning på bruket. 

Ervervars planar med kjøp av eigedomen er opplyst som fritidsbustad.  
Eigedomen ligg for det meste i LNF-område utan bestemmelser om bygging, bortsett frå innmarka som ligg innan for LNF-ja område i kommuneplanen.

Prisen på eigedomen er sett til Kr. 1.000.000,-.

Vurdering:

Rådmannen har vurdert saka etter konsesjonsloven §§ 2 og 8, jfr føremålet i konsesjonsloven § 1, og rundskriv M-5/2003.

Konsesjonsloven § 1 har som føremål å regulere og kontrollere omsetjinga av fast eigedom for å oppnå eit effektivt vern om produksjonsareala i landbruket og slike eigar- og brukstilhøve som er mest gagnlege for samfunnet, mellom anna for å tilgodesjå landbruksnæringa, ei samfunnsmessig forsvarleg prisutvikling når det gjeld fast eigedom, og omsynet til busetjinga.

Etter konsesjonsloven § 8 skal det ved avgjerda særskilt takast omsyn til føremålet med jordloven, og til om søkjaren kan sjåast på som skikka til å drive eigedomen og om han vil busetje seg fast på eigedomen for sjølv å drive denne.

Føremålet med jordloven er å leggje høva slik til rette at jordviddene i landet med skog og fjell og alt som høyrer til (arealressursane), kan verte brukt på den måten som er mest gagnleg for samfunnet og dei som har yrket sitt i landbruket. Arealressursane bør disponerast på ein slik måte som gir ein tenleg, variert bruksstruktur ut frå samfunnsutviklinga i området og med hovudvekt på omsynet til busetjing, arbeid og driftsmessig gode løysingar.

I utgongspunktet er dette ein landbrukseigedom som ligg i LNF-område i kommuneplanen.

Den del av skogen som kan kallast for drivverdig  er på om lag 20 – 30 da. og kan drivast sjølv ein ikkje bur på eigedomen.

Etter rådmannen sin vurdering har eigedomen   svært små ressursar både når det gjelder skog og jordbruksareal som er drivverdige og kan skaffa økonomisk utbytte, så rådmannen har etter ei heilhetlig vurdering kome fram til at:

Rådmannen rår til at det vert gjeve konsesjon til søkjar som omsøkt.

Rådmannen har ikkje merknader til prisen.

SAKSFRAMLEGG.

Sakshandsamar: 
Aud Margunn Vinnes
Arkiv: EIG gb 46/0004 

Arkivsaksnr.:
06/00632



GNR 46, BNR 4, HAUKANES,  SØKNAD OM KONSESJON VED ERVERV AV FAST 

EIGEDOM

Saksnr :
Utval:
Møtedato.

0073/06
Planutval
21.06.2006

Rådmannen si tilråding:

Planutvalet har vurdert søknaden og finn etter ei heilhetsvurdering å gje konsesjon til Eidvin Haveland for kjøp av gnr. 46, bnr. 4 som omsøkt.

Vedtaket er gjort med heimel i konsesjonsliva §§ 1, 2 og 8 og rundskriv M-5/2003.  
Saksdok :

Søknad om konsesjon, dat, 04.06.06

Kjøpekontrakt

Situasjonskart over eigedomen M 1:5000  
Bakgrunn:

Saka gjeld søknad om konsesjon for erverv av gnr. 46, bnr. 4 på Haukanes.  Gnr. 46, bnr. 4 er ein landbrukseigedom på totalt ca. 384 da, der arealet er fordelt slik, ca. 17 da. jordbruksareal, 250 da skog og 117 da anna areal.

Eigedomen vert idag leigd bort til søkjar.

Våningshuset vart søkt omdisponert i 1998 frå bustadhus til fritidshus.

Det er ikkje driftsbygning på eigedomen.

Eigaren bur ikkje i kommunen.

Søkjar er fastbuande på Haukanes har opplyst at planen med kjøpet er fortsatt å driva bruket med beiting av sau for å halda  kulturlandskapet i hevd.

Han opplyser og at sonen ynskjer å busetje seg på eigedomen i framtida.

Det er vidare opplyst i søknaden at noverande eigar ynskjer å dela frå huset med inntil 4 da.

Eigedomen ligg i LNF-område i kommuneplanen utan bestemmelser om bygging, bortsett frå eit mindre område som ligg i byggeområde for bustader.

Priser er opplyst til kr. 800.000,-.

Vurdering:

  
Rådmannen har vurdert saka etter konsesjonsloven §§ 2 og 8, jfr føremålet i konsesjonsloven § 1, og rundskriv M-5/2003.

Konsesjonsloven § 1 har som føremål å regulere og kontrollere omsetjinga av fast eigedom for å oppnå eit effektivt vern om produksjonsareala i landbruket og slike eigar- og brukstilhøve som er mest gagnlege for samfunnet, mellom anna for å tilgodesjå landbruksnæringa, ei samfunnsmessig forsvarleg prisutvikling når det gjeld fast eigedom, og omsynet til busetjinga.

Etter konsesjonsloven § 8 skal det ved avgjerda særskilt takast omsyn til føremålet med jordloven, og til om søkjaren kan sjåast på som skikka til å drive eigedomen og om han vil busetje seg fast på eigedomen for sjølv å drive denne.

Føremålet med jordloven er å leggje høva slik til rette at jordviddene i landet med skog og fjell og alt som høyrer til (arealressursane), kan verte brukt på den måten som er mest gagnleg for samfunnet og dei som har yrket sitt i landbruket. Arealressursane bør disponerast på ein slik måte som gir ein tenleg, variert bruksstruktur ut frå samfunnsutviklinga i området og med hovudvekt på omsynet til busetjing, arbeid og driftsmessig gode løysingar.

Den omsøkte eigedomen er ein landbrukseigedom og søkjar har tenkt å driva eigedomen med sau og nytta skogen til ved og sal av tømmer. Sjølv om det er planen å dela frå det eksisterande bustadhuset på bruket kan likevel søkjar driva bruket om han han ikkje er busett på eigedomen. 

Rådmannen har ikkje merknader til prisen.

Rådmannen har vudert søknaden og ser posetivt på at bruket vert sett i drift att og vil rå til at det vert gjeve konsesjon som omsøkt. 

SAKSFRAMLEGG.

Sakshandsamar: 
Randi Jensen
Arkiv: EIG gb 07/0031 

Arkivsaksnr.:
06/00196



GNR. 7, BNR. 31, LUNNØY. KLAGE PÅ DELEGERT VEDTAK I SAK PLA 0201/06

- SØKNAD OM LØYVE TIL TILTAK - FRITIDSHUS.

Saksnr :
Utval:
Møtedato.

0201/06
Planutval
24.04.2006

0074/06
Planutval
21.06.2006

Rådmannen si tilråding:

”Planutvalet har vurdert klage frå nabo, motteke 16.05.06, på delegert vedtak fatta i PLA sak 0201/06 den 24.04.06. Planutvalet finn etter vurderinga ikkje noko grunnlag for å ta nabo si klage til følgje. Administrasjonen sitt tidlegare vedtak om å gje løyve til oppføring av fritidshus på gnr. 7, bnr. 31, Lunnøy blir dermed oppretthalde. 

Saka vil bli oversendt Fylkesmannen i Hordaland, Justis- og forvaltningsavdelinga for endeleg avgjerd”.

  
Saksdok :

1. Klage frå Olav Steinar Hammersland og Stig Hammersland, motteke 16.05.06

2. Melding om delegert vedtak i PLA sak 0201/06, dat. 24.04.06

3. Plan-, snitt- og fasadeteikningar

4. Stikningsdata for innmåling/plassering av tiltak, motteke 22.05.06

5. Merknad frå nabo Olav Steinar Hammersland og Stig Hammersland til nabovarsel, motteke 15.02.06.

  
Bakgrunn:

  
Den 03.04.06 mottok kommunen søknad om løyve til tiltak – oppføring av fritidshus på gnr. 7, bnr. 31, Lunnøy. Kommunen hadde den 15.02.06 motteke merknad til nabovarsel frå nabo Olav Steinar Hammersland og Stig Hammersland. 

I merknaden frå nabo blir det protestert på plasseringa, mønehøgde og sjølve storleiken/utforminga av fritidshuset. Nabo eig tomta som ligg like bak den parsellen som omsøkte fritidshus er tenkt oppført på. Nabo meinar at slik fritidshuset var tenkt plassert så ville storleiken og høgda på fritidshuset føre til at nabo ville mista sjøutsikten frå si tomt. Naboeigedomen er ikkje bebygd enno. Etter denne merknaden frå nabo var komen inn, kom det inn ein revidert situasjonsplan frå ansvarleg søkjar, der fritidshuset var trekt 4 meter lenger fram og ned i terrenget. Begge desse tomtene ligg i eit relativt sterkt skrånande terreng. Kommunen mottok ikkje nokon ny merknad frå nabo etter at den nye plasseringa var gjort, noko som vi tolka som at nabo ikkje lenger hadde noko imot tiltaket. Med dette som grunnlag fant ikkje administrasjonen grunn til at det ikkje kunne gjevast løyve til oppføring av fritidshuset slik som omsøkt. Den 24.04.06 vedtok derfor administrasjonen å gje løyve til tiltaket i delegert vedtak i sak PLA 0201/06. Den 16.05.06 mottok så kommunen klage frå nabo på at det var gjeve løyve til oppføringa av fritidshuset.

Nabo skriv i klagen sin:

”…Da søknad på hytten ble levert, sendte vi klage til Austevoll kommune på utforming og plassering i terrenget. I etterkant av denne klagen fekk vi brev frå Byggsystem Eksport AS v/Thor Rafoss, der han sender med riktig kart og skriver at hytten er flyttet 4 meter lengre ned. Dette var ikke gjort på bakgrunn av vår klage, men det var fordi byggefirmaet hadde uriktig kart der alle tomtegrensene var feile. Han ber oss bekrefte at vi trekker protesten tilbake, noe vi ikke har gjort, ettersom hytten slik vi ser det er like lang, like høy og plassert på samme måte (på tvers foran sjøutsikten). Hvordan Austevoll kommune kan få seg til å tro at vi har trukket klagen tilbake når Dere ikke har fått noe som helst varsel om det, er oss en gåte, og vitner om slett saksbehandling. Hadde kommunen lest klagen vår ordentlig, ville Dere oppdaget at det å flytte hytten 4 meter lengre fram kun har litt betydning for høyden, men ingen betydning for de øvrige punkt vi påpekte. 

Vi undrer oss over at kommunen kan godkjenne tiltaket før høyden på topp grunnmur er oppgitt.

Austevoll kommune påpeker at så lenge kommunen ikkje har fått klage fra oss etter de nye tegningene og brevet fra Byggsystem Eksport AS angående flytting av hytten, godkjenner kommunen søknaden. Slik vi ser det må kommunen ha gjort en feil i godkjenningen av denne søknaden og vi ber om at kommunen ser på saken på nytt. Vi understreker at vår klage fremdeles står ved lag.

Vi vil samtidig benytte anledningen til å spørre om ansatte i kommunen har besiktiget tomten på stedet, eller om godkjenningen kun er gitt på bakgrunn av tegningene og uttalelser fra byggefirmaet og tiltakshavar”.

Vurdering:

  
Etter at kommunen hadde motteke klage frå nabo på det delegerte vedtaket om å gje løyve til oppføring av fritidshuset slik som det var omsøkt, vart det bestemt at kommunen skulle dra ut til Lunnøy for sjå nærare på topografi og terreng der hytta skulle førast opp. Torsdag 8. juni vart denne synfaringa halden, då var 2 representantar frå kommunen på byggestaden saman med tiltakshavar. Konklusjonen frå denne synfaringa er at nabo truleg vil miste litt av utsikten ned mot hamna, men at omsøkte tiltak ellers ikkje vil føre til at nabo vil få noko særleg mindre utsikt mot sjøen ellers. Dette er pga at terrenget der begge desse tomtene ligg er sterkt skrånande, og at omsøkte byggeplass ligg ca 5 meter lavare i terrenget enn nabo si tomt.  

Plan- og bygningslova er i utgongspunktet ei ”ja-lov”. Dette betyr at kommunen må ha ein heimel for å kunne avslå tiltakshavar sitt ønskje om utforming, utsjånad, høgde, storleik og plassering av eit tiltak. Dette gjeld spesielt der avstandskravet om at det skal vere minst 4 meter til nabogrensa er oppfylt. Dessutan er utforming av eit tiltak, med storleik og høgde i all hovedsak opp til tiltakshavar sitt ønskje. Ellers må kommunen påpeike at det i dette spesielle området på Lunnøy ligg 4 hyttetomter heilt inntil kvarandre. Kvar av tomtene er på ca 1,5 mål. Ein kan derfor ikkje rekna med å ha full 360( ”fri” utsikt til alle kantar, utan at denne utsikta kan bli litt forringa/skjemt av eventuelle foranliggande bygningar eller terrengformer. 

Omsøkte mønehøgd på hytta er sett til 5,4 meter. Hytta skal oppførast med 1 etasje, men med ein hems ovanpå, som gjer at det vil bli tilsaman 1 ½ etasje. Hytta er etter administrasjonen sitt syn godt tilpassa det terrenget den skal førast opp i. I og med at terrengforskjellen frå omsøkte hytte til nabo si tomt er såpass høg (5-6 meter) på bakkenivå, kan ikkje administrasjonen sjå at nabo vil få si sjøutsikt forringa i nokon særleg grad. 

Administrasjonen vil med bakgrunn i dette rå Planutvalet til å ikkje ta klagen frå nabo til følgje. Dette inneber at administrasjonen sitt vedtak i PLA sak 0201/06 den 24.04.06, om å gje løyve til oppføring av fritidshus på gnr. 7, bnr. 31, Lunnøy blir oppretthalde.

Saka vil uansett utfall i Planutvalet bli oversendt til Fylkesmannen i Hordaland, Justis- og forvaltningsavdelinga for endeleg avgjerd.

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 29/0040 

Arkivsaksnr.:
06/00397



GNR. 29 BNR. 0040, BAKKE.  SØKNAD OM RAMMELØYVE - MOLO.

Saksnr :
Utval:
Møtedato.

0075/06
Planutval
21.06.2006

Rådmannen si tilråding:

I medhald av   plan- og bygningslova §§ 93 og 95a godkjenner Det faste utval for plansaker søknad om rammeløyve for tiltaket – molo på gnr. 29, bnr. 40, Bakke.

Planutvalet grunngjev godkjenninga med at tiltaket er i samsvar med reguleringsplanen som ligg til handsaming i kommunen.  Planutvalet kan ikkje sjå at oppstart av arbeid med moloen vil vanskeleggjere vidare arbeid med reguleringsplanen.

  
Saksdok :

1. Søknad om rammeløyve for molo.

· Prosjektredegjering

· Situasjonskart M=1:1000 (nedkopiert)

2. Uttaleskriv sendt   berørte fagorgan

3. Fiskeridirektoratet – uttale – motteke 05.05.2006

4. Fylkesmannen i Hordaland – uttale – motteke 22.05.2006

5. Kystverket – uttale – motteke 22.05.2006.

Bakgrunn:

Ansvarleg søkjar:   Opticonsult AS 

Tiltakshavar:   Bakkasund Eiendom AS.

Tiltak:   rammeløyve for molo.                     Tilkomst/avkjørsle:  Frå fylkesveg

Arealdelen til kommuneplanen:  

Tiltaket er lokalisert innanfor E-område, næringsområde med krav om regulering.

Plan- og bygningslova: 

Omsøkte tiltak ligg innanfor 100-metersbeltet langs sjøen § 17.2. 

Førehandskonferanse: Det er ikkje halde førehandskonferanse. 

Tomteareal:  

Vassforsyning/avløp: ikkje aktuelt.

Vurdering av dispensasjon, jfr. § 7 i PBL 

Omsøkte tiltak er i samsvar med framlegg til reguleringsplan for området.

Plassering: Tiltaket sin plassering er vist på situasjonsplan. Eventuelle avvik i forhold til godkjent plassering skal godkjennast av kommunen og andre som blir berørt av ei endring.  
Nabo-/gjenbuarvarsling: Ansvarleg søkjar/tiltakshavar er ansvarleg for rett varsling.  

Naboar som har tilknyting til sjøarealet rundt sundet er varsla om tiltaket.

Søknad om løyve til tiltak har vore sendt på uttale til følgjande etatar/fagorgan:

· Hordaland fylkeskommune, avdeling for kommunesamarbeid

· Fylkesmannen i Hordaland, miljøvern- og landbrukssavd.

· Fiskeridirektoratet, Region Vest

· Kystverket Vest

Vidare blir saka sendt internt til følgjande uttaleinstansar:

· Austevoll kommune, v/Kultursjefen, her

· Austevoll kommune, v/Talsmann for barn og unge, her

Fylkesmannen i Hordaland skriv i si uttale at moloen vil føra til at store delar av sundet blir sperra og at dette vil få konsekvensar både for båtferdsel og for straumforholda på staden.  Tiltaket er av eit slikt omfang og vil ha store verknader på sine omgjevnader og at tiltaket difor høyrer heime i ei reguleringsplanvurdering.  Fylkesmannen rår frå at det blir gitt rammeløyve.

Fiskeridirektoratet Region Vest har ingen registrete fiskeri – eller akvakulturaktivitet i det omsøkte området og har ingen merknader til søknaden.

Kystverket Vest skriv i si uttale at det er viktig at eventuelle planar som oppsitjarane på vestsida av sundet måtte ha for eventuell bygging av bryggjer og kaianlegg må avklårast på eit tidleg tidspunkt.  Ved eventuell utbygging på begge sider av sundet er dette eit forhold som går på passasje og tilflott i sundet. Kystverket har ikkje andre merknader,  men avventer til søknaden ligg føre.

Prosjektredegjørelse:

Ligg som vedlegg.

Vurdering:

Det faste utval for plansaker har vurdert søknad om rammeløyve for molo og er positiv til tiltaket. 

Tiltaket er lokalisert i eit området som i kommuneplanen er avsett til næringsføremål med krav om reguleringsplan. 

Det er søkt om reguleringsplan som er til handsaming i kommunen, (avventer revidering av kommuneplanen før endeleg godkjenning).

Tiltaket er i samsvar med denne reguleringsplanen og kommunen kan ikkje sjå at tiltaket vil vanskeleggjere vidare arbeid med planen.

I medhald av pbl. § 33 kan planutvalet gi samtykke til at eit arbeid blir utført før planen er ferdig, dersom det etter planutvalet sitt skjøn ikkje vil vanskeleggjere reguleringsplanarbeidet.

Kommunen er ikkje kjent med at det er planlagt tiltak på vestsi  da av sundet.

  Det faste utval for plansaker har vurdert uttaleskriv frå Kystverket, Fiskeridirektoratet og Fylkesmannen i Hordaland. 

Tiltaket vil ta ein del av sundet, men etter kommunen si vurdering vil ikkje moloen føre til at båttrafikken i området vil bli hindra.

Moloen er ein del av planlagt utviding av næringsvirksomheten som føretaket har.  Føretaket driv med næring som shipping, fiskeri, lakseoppdrett og turisme, næringsområder som alle er knyta til sjø. Gode hamneforhold er viktig for å kunne drive ein slik virksomhet.

I medhald av   plan- og bygningslova §§ 93 og 95a godkjenner Det faste utval for plansaker søknad om rammeløyve for tiltaket – molo på gnr. 29, bnr. 40, Bakke.

Planutvalet grunngjev godkjenninga med at tiltaket er i samsvar med reguleringsplanen som ligg til handsaming i kommunen.  Planutvalet kan ikkje sjå at oppstart av arbeid med moloen vil vanskeleggjere vidare arbeid med reguleringsplanen.

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 14/0046 

Arkivsaksnr.:
06/00424



GNR.14 BNR.46, VÅGE NEDRE. SØKNAD OM MØNEHØGD INNTIL 8,5 M.

Saksnr :
Utval:
Møtedato.

0076/06
Planutval
21.06.2006

Rådmannen si tilråding:

Det faste utval for plansaker har vurdert søknad om å få byggje fritidshus til utleige med ei mønehøgd på inntil 8,5 meter.

Planutvalet finn etter ein heilhetleg vurdering ikkje å kunne godkjenne tiltaket med  mønehøgd inntil 8,5 meter.  

Planutvalet grunngjev avslaget med at eit bygg med mønehøgd inntil 8,5 meter ikkje har ein god estetisk utforming i samsvar med tiltaket sin funksjon og med respekt for naturgjevne og bygde omgjevnader.

Avslaget er heimla i plan-og bygningslova § 74. 2. 

Saksdok :

1. Søknad om bygningshøgd inntil 8,5 m, motteke 12.04.2006

· Situasjonsplan, M=1:1000

· Målebrevkart M=1:500

· Teikningar; plan-, snitt og fasadeteikningar

· Reguleringsførsegn/reguleringsplankart

Bakgrunn:

Søkjar: Engevik & Tislevoll søkjer om løyve til tiltak 

Tiltakshavar: Audun Røstbø m/fleire.

Eigedom / byggjestad:  Gnr.14, bnr.46, Våge, nedre.        Adresse: 5398  Stolmen

Tiltakets art: Bygning i ervervsområde.

Planlagt bruk/føremål: Fritidshus til utleigeføremål

Nabo-/gjenbuarvarsling: Ansvarleg søkjar/tiltakshavar er ansvarlig for rett varsling. Det ligg ikkje føre merknader/ protestar frå varsla naboar/gjenbuarar.

Saka har vore på uttale til følgjande fagorgan: Ikkje aktuelt. 

Planstatus/reguleringsplan:  Omsøkte tiltak er lokalisert innanfor godkjent reguleringsplan for Stolmavågen.  Tiltaket ligg innanfor område som i reguleringsplanen er avsett til område for næring der det er tillete å føra opp hytter for utleige og bygg for annan næring som småindustri knyta til fiskeri og marin verksemd.

Grønt areal skal opparbeidast samstundes med dei tekniske anlegga som veg vatn og avløp.

Førehandskonferanse: Nei.

Plan og bygningslova § 17-2, 100-meters beltet: Tiltaket ligg innanfor 100-metersbeltet langs sjøen.

Oppmålt tomt: Ja

Tomteareal: 150 m2

Antall etasjer: 3


Antall brukseiningar:3

Oppgjeve bruksareal: 272,52 m2 

Oppgjeve bebygd areal: 110,4 m2.

Oppgjeve beregna grad av utnytting: ca 70 %

Vurdering:

På vegne av tiltakshavar søkjer Engevik & Tislevoll AS om å få føra opp bygning med 3 einingar og med ei mønehøgd på inntil 8,5 meter.

I føresegna for reguleringsplanen for deler av Stolmavågen § 3.1.3. blir det opna for at bygningar i dette området unntaksvis kan godkjennast med ei mønehøgd på inntil 8,5 meter.

Maksimal mønehøgd er 7,5 meter. 

Bygningar som skal godkjennast med ei mønehøgd inntil 8,5 meter bør vurderast utifrå eksisterande naturgjevne og bygde omgjevnader.

Administrasjonen har vore på synfaring på staden.  Bygget blir ståande i eit ope og planert området.  

Etter synfaringa er administrasjonen kome til at på omsøkte parsell bør ikkje mønehøgda vera over 6,5 meter.

Det er kommunen si plikt å sjå til at eitkvart arbeid som omfattast av plan- og bygningslova, blir planlagt og utført slik at det etter kommunen sitt skjøn tilfredsstiller rimelege venleiksomsyn både i seg sjølv og i forhold til omgjevnadene.

Etter administrasjonen si vurdering vil ikkje bygningen ha ein god estetisk utforming i samsvar med tiltakets funksjon og med respekt for naturgjevne omgjevnader.

Etter ei heilhetleg vurdering finn ikkje Det faste utval for plansaker å gi samtykke til at bygningen blir ført opp med ei mønehøgd på 8,5 meter.

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 18/0031 

Arkivsaksnr.:
06/00563



GNR. 18 BNR. 0031 STANGELAND.  AVLØPSPLAN.

Saksnr :
Utval:
Møtedato.

0077/06
Planutval
21.06.2006

Rådmannen si tilråding:

”Planutvalet i Austevoll vedtek at den innsendte avløpsplanen frå Ing. Øyvind Jørgensen AS vedkommande utslepp frå byggjeområde for bustader i Stangeland bustadfelt blir sendt ut til høyring og offentleg gjennomsyn i samsvar med § 3 i forskrift om sakshandsaming etter forureningslova. 

Offentleg kunngjering av Planutvalet sitt vedtak i to aviser som er alminneleg lest på staden skal gjerast og kostas av tiltakshavar”.

  
Saksdok :

1. Vatn- og avløpsplan, datert 25.04.2006

2. Vatn- og avløpsplan teikn.nr 0004, med vedlegg, datert 25.04.2006.

3. Kopi av snitt av hovudplan for avløp

Bakgrunn:

Ing. Øyvind Jørgensen AS søkjar på vegne av Stangeland bustadlag om utsleppsløyve for 11 bustader tilsvarande 44 PE i byggjeområde på Stangeland, Stolmen.

Kommunestyret har mynde til å gje løyve til utslepp for opptil 1000 personekvivalentar (PE). 

Før kommunestyret fattar vedtak skal søknaden sendast til høyring hos berørte instansar og leggjast ut til offentleg ettersyn i samsvar med forskrift om sakshandsaming etter forureningslova. 

Sakshandsaminga fylgjer om lag same gong som ei reguleringsplan. Etter offentleg høyring vil administrasjonen gå igjennom dei innkomne merknadene og laga ei innstilling til Planutvalet.  Planutvalet vedtek så ei innstilling til endeleg vedtak i Kommunestyret.  Kommunestyret sitt vedtak kan påklagast til Fylkesmannen.     
  
Vurdering:

Det er søkt om utsleppsløyve frå 11 bustader, tilsvarande 44 PE.

Det er opplyst at avløpsvatnet skal førast til slamavskiljar med utløp til sjø med totalvolum på 30000 liter. Det skal nyttast følgjande spillvassrør: Ø160mm PVC KL.T. frå bustadfelt ned til sandfang og ut i sjø til ei djupne –12 meter under middelvassstand.

Utsleppspunktet ligg i kvit sone i lokal forskrift. Dvs. at me i utgangspunktet reknar dette for å vere ei god resipient. 

Det kan vere aktuelt å stille krav til utsleppsløyvet,  t.d.: 

· Resipientgranskingar

· Prøvetaking, rapportering

· Drift og vedlikehald av anlegget

· Tømefrekvens

Dette vil administrasjonen vurdere når merknader frå høyringsrunden ligg føre.

Rådmannen rår til at den innsendte avløpsplanen frå Ing. Øyvind Jørgensen AS blir sendt ut til høyring og offentleg gjennomsyn i samsvar med § 3 i forskrift om sakshandsaming etter forureningslova.   
